
Jamhuuriyada Somaliland  

GOLAHA WAKIILADU  

 

Markuu arkay: -  

 

Qodobka 14aad, 34aad (3), 53aad, 54aad, 55aad, 74aad, 77aad iyo 
78aad ee Dastuurka Jamhuuriyada Somaliland. 
 

Markuu Aqoonsaday: - 
 

Waajibaadka Dastuuriga ah ee kasaaran Golaha wakiilada 
Xeerarka maaliyada iyo dhamaan arimaha la xidhiidha ee 
ay ka mid tahay in la helo Xeer si loo fuliyo awoda Golaha 
ee dabagelka iyo ilaalinta hadntida qaranka.  
 

Markuu arkay: - 

 

Baahida loo qabo In la helo Xeer lagu maamulo Kastmada 
Somaliland iyo nidaamka dhaqdhaqaaqa badeecadda 
xuduud kastameedka Somaliland soo geleysa.  

Markuu xaqiiqsaday: - 

 

In Xeerkii hore ee Kastamada iyo Habraaciisu, Xeer lr: 
91/96, aanu ahayn Xeer dhamaystiran oo xiligan loo 
adeegsan karo Maamulka Kastamada Somaliland iyo 
baahida sharciyadeed ee Kastamada dalka. 
 

Markuu Ogaaday: -   

 

 

Markuu tixgaliyay: -  

 

In Kastamaddu yihiin halbawle dakhli oo qarankani u 
baahanyahay, inay qayb weyn kayihiin dhawrista amniga 
Qaranka, inay yihiin marinka lagu hubinaayo wixii la 
ogolyahay inay wadanka soogalaan iyo wixii aan 
haboonayn inay soogalaan wadanka. 
 

Doodihii, aragtiyihii iyo afkaartii qiimaha lahayd ee qaybaha 
kala duwan ee bulshada sida, Aqoonyahanada, 
sharciyaqaanada, iyo mudanayaashu ka soo jeediyeen si 
loo helo xeer ugaar ah Kastamada Somaliland, oo ku dhisan 
aqoon lagana wada qayb qaatay doodiisa. 

 

Wuxuu Soosaaray  

Xee rka Kastamada  Somaliland  



5 
 

(XEER Lr. 73/2016) 
QAYBTA 1

aad 
    

QODOBO GUUD 

Xadka Adeegsiga Xeerka iyo Qeexitaanada Aasaasiga ah 

 

Qodobka 1
aad

    

Xadka Adeegsiga Xeerka 

Xeerarka Kastamadu waxa ay ka koobnaan doonaan Xeerkan iyo Wareegtooyinka loogu talo 

galay in lagu fuliyo. Xeerkani waxa lagu dabaqi doonaa, isaga oon garab mareyn Xeerarka 

gaarka ah ee lagu dajiyay qaybaha kale ee la xidhiidha ganacsiga ee u dhaxeeya Soomaaliland 

iyo dalalka kale. 

Qodobka 2
aad

  

Hirgalinta Xeerarka Kastamada Guud ahaan 

1. Marka laga tago nidaamyada kale ee ku sheegan, mucaahado caalami ah, ama ku dhaqanka 

caadooyin oo ku xadidan goob ama il dhaqaale ama talaabooyin madax banaan, Xeerarka 

Kastamada ee Soomaaliland waxaa looga hirgalin doonaa si siman dhammaan xuduudka 

Kastamada ee Soomaaliland. 

2. Qodobo cayiman oo ka mid ah Xeerarka Kastamada ayaa sidoo kale lagu dabaqi doonaa 

meelo ka baxsan xuduudka kastamada ee Soomaaliland iyada oo la raacayo qaab dhismeedka 

Xeerarka lagu dhaqo meelo gaar ah ama mucaahadooyinka caalamiga ah. 

 

Qodobka 3
aad 

 

Xuduuda Kastamada 

Xuduuda kastamada ee Soomaaliland waxa ku jiri doona dhul, xad biyeedka (territorial waters), 

dhulka bariga ee biyaha goboleed, dhulka hoostiisa, hawada, iyo xeebleyda, iyada oo la raacayo 

Dastuurka Soomaaliland. 

 

Qodobka 4
aad

  

Qeexitaano 

Iyadoo laga duulayo ujeedada Xeerkani, qeexitaanadan soo socda ayaa la dhaqan galin doonaa:- 

1. _óShakhsiô: waxa uu la macno yahay:- 

a) shakhsi dabiici ah, 

b) shakhsiyada qaanuuniga ah, 

c) Meelaha ay suurtogeliyeen xeerar dhaqangal ahi, isku taga shakhsiyaad oo loo 

aqoonsanyahay in ay leeyihiin awood ay ku qaban karaan fal sharci ah balse aan lahayn 

maqaamkii shakhsiyad qaanuuni ah. 

2. _óShakhsiyaadka Ku  Aasaasan Xeerkanô: waxa ay la macno yihiin:- 

a) marka laga hadlayo shakhsiyad dabiici ah, waxaa loola jeedaa, qof kasta oo caadi ahaan 

degan halkan (Somaliland); 

b) Marka laga hadlayo shakhsiyad qaanuuni ah ama dad isku tegey ah, waxaa loola jeedaa, 

qof kasta oo Soomaalliland ku leh xafiis diwaangashan, xarumahooda dhexe/guud ama 

goob ganacsi oo si rasmi ah u jirta. 

 

3. _óMaamulka Kastamadaô: waxaa loola jeeda, maamulka ka masuulka ah in ay fuliyaan 

Xeerarka kastamada iyo Xeerarka kale ee la xidhiidha Ganacsiga oo ah nidaamka ay 

Soomaaliland dejisay. 

 

4.  _óXafiis Kastamô: waxaa loola jeedaa, xafiis kasta, kaas oo dhammaan ama badh ka mid ah 

nidaamka ay dajiyeen Xeerarka kastamadu lagu dhamaystiro. 

 

5. _óXafiis Kastam ee laga soo galoô: waxa loola jeedaa, xafiiska kastam ee ay magacaabeen 

maamulayaasha kastamadu si waafaqsan Xeerarka kastamada ee Soomaaliland, kaas oo ay 

badeecadi ka soo degto, badeecadaasna waa in si degdeg ah oo bilaa habsan loosaaraa, 

iyadoo laga illaalinaayo wixii khatar ku keeni kara badeecadaas. 

 

6. _óXafiis kastam oo qaabilsan wixii soo degaô: waxaa loola jeedaa, xafiis kastam oo ay 

magacaabeen maamulka kastamadu si waafaqsan Xeerarka kastamada, kaas oo nidaamyada 

la xidhiidha badeecadda la keeno xuduuda kastamada ee Soomaaliland ee la xidhiidha hab 

dhaqan ay kastamadu ansixiyeen ama ay adeegsadaan, oo ay ku jiraan illaalinta ugu habboon 

in lagu fuliyo. 

 

7. _óXafiis Kastam oo qaabilsan wixii dhoofaò: waxa loola jeedaa, xafiis kastam oo ay 

magacaabeen maamulka kastamadu iyaga oo raacaya Xeerarka kastamada, kaasi oo 

fulinaaya nidaamyada khuseeya badeecadda ka baxaysa xuduudka kastamada ee 

Soomaaliland oo ku socota macaamilo kastamadu ay ansixiyeen, oo ay ku jiraan illaalinta ku 

habboon ee dhanka burburka ee la dhamaystirayo. 

 

8. _óXafiis Kastam oo laga baxoô: waxa loola jeedaa, xafiis Kastam oo ay magacaabeen 

maamulayaasha kastamadu si waafaqsan Xeerarka kastamada, kaas oo qaabilsan 

badeecadaha baxaya, badeecadaasi oo ay baadhi doonaan inta aanay ka bixin xuduudka 

kastamka ee Soomaaliland taas oo lagu dhaqi doono illaalinta kasamada ee la xidhiidha 

dhamaystirka nidaamyada la xidhiidha bixitaanka, iyo hanaanka dhawritaan ee ugu habboon 

si looga hortago burbur. 

9. _ óGoôaanô: waxa loola jeedaa, fal kasta oo rasmi ah oo ka soo baxay maamulayaasha 

kastamada oo la xidhiidha Xeerarka kastamada oo goôaaminaya falal mucayina, falkaasi oo 

ku leh saamayn sharci hal ama laba in ka badan oo ah shakhsiyaad la taaban karo; ereygani 

waxa uu saameeyaa, marka waxa kale lagu daro, xog ku dhaqan muddan kaas oo la macno 

ah Qodobka 12
aad

 ee Xeerkan. 

 

10. _óMarxalad kastameedkaô: waxa loola jeedaa, marxaladaha badeecadda u socota 

Soomaaliland ama u socoto meel kabaxsan Soomaaliland. 

 

11. _ óBadeecadda u socota Soomaalilandô waxa uu macnaheedu yahay allaabta:- 

a) Gebi ahaan hoos imaanaysa xuduuda kastamada ee Soomaaliland iyada oo la raacayo 

shuruudaha lagu xusay Qodobka 22
aad

, oon lagu darin badeecada laga soo waarido dalal 

kale, ee aan hoos imaanayn xuduudka kastamada Soomaaliland. 

b) Laga soo waarido dalalka ama dhulalka aan ka mid ahayn xuduuda kastamada 

Soomaliland, taas oo loo fasaxay socod bilaasha; 

c)  Lagu helay ama lagu soo saaray xuduuda kastamada ee Soomaaliland, oo ah badeecadda 

lagu xusay farqada labaad oo kali ah ama badeecadda lagu sheegay farqadaha kowaad iyo 

labaad. 

 

12. _óBadeecada aan Soomaaliland lahaynô: waxa uu macnaheedu yahay, badeecadaha lagu 

xusay farqada (11
aad

) ee sare. Badeecadda Soomaaliland ay leedahay waxa ay lumin 

doonaan meeqaamkoodaaasi lahaanshaha, marka si rasmi ah looga saaro xuduudka 

kastamada ee Soomaaliland. 

 

13. _óDeynta Kastamadaô: waxa uu macnaheedu yahay, waajibka saaran qof ee ah in uu bixiyo 

qadar uu ka bixiyo waxa u soo daga (deynta kastamada ee wixii soo dega la saaro) ama 

cashuurta alaabta dhoofta (deynta kastamada ee wixii la dhoofsho laga qaado), taas oo lagu 

dabaqo badeecado gaar ah oo ku xusan Xeerkan ama sharci kale oo dhaqan gal ah. 

 

14. _óCashuurta soo Dejintaô: waxa uu macnaheedu yahay, cashuurta soo dejinta iyo waxa la 

saaro ee saamaynta ku leh, una dhiganta cashuurta soo dejinta ee la saaro badeecadda soo 

degta. 

 

15. _óCashuurta Dhoofkaô: waxa uu macnaheedu yahay, cashuurta kastamada iyo waxa la 

saaro oo leh saamayn u dhiganta cashuurta kastamada ee la bixiyo marka la dhoofinayo 

badeecadaha. 

 

16. _óDaynsaneô: waxa uu macnahiisu yahay, qof kasta oo ay waajib ku tahay in uu bixiyo deyn 

kastam. 

17. _óKormeerka ay sameeyaan maamulayaasha kastamaduô: waxa uu macnaheedu yahay, 

fal kasta oo guud ahaan ay qaadeen maamulayaashu iyada oo ay aragtidu tahay in ay 

hubiyaan in Xeerarka kastamada iyo haddii ay ku habboon tahayna, qodobada kale ee lagu 

dhaqo badeecadda ay tahay in ay kastamadu baadhaan la dhaqan galiyey. 

 

18. _óMaamulida Kastamadaô: waxa loola jeedaa, ficilo cayiman oo ay qabtaan maamulka 

kastamadu si loo hubiyo in si saxa loo hirgaliyey Xeerarka kastamada iyo Xeerarka kale ee 

lagu dhaqo soo dejinta, bixida, gudubka, badalka iyo badeecada loogu talo galay in halkan 

lagu isticmaalo ee dhex maraysa xuduudka kastamada Soomaaliland iyo dalalka kale iyo 

jiritaanka badeecadda aan u socon Soomaliland, shaqadaasi waxa ku jiri kara, baadhida 

badeecadda, hubinta xogta qof sheegtay, jiritaanka iyo ansaxnimada qoraalada electarooniga 

ah (soft copy) ama qoran (hard copy), hubinta xisaabta la qabanayo iyo diwaanada kale, 

daba-galka habka daabulka, baadhida bushqadaha, iyo badeecadda kale iyo badeecadda kale 

ee ay qabtaan shakhsiyaad iyo fulinta suôaalo waydiinta rasmiga ah iyo falalka kale ee la 

midka ah. 

 

19. _óHab dhaqan ama adeegsi ay kastamadu ansixiyeen oo ku saabsan adeegsiga 

badeecaddaò: waxa uu macnaheedu yahay:- 
 

a) La macaamilka badeecadda si waafaqsan hab raaca kastamada; 

b) Dib-u-dhoofinta alaabta ka tagta xuduudka kastamada ee Soomaaliland 

c) Burburintooda 

d) Marka la siiyo dawladda; 

 

20.  _óHabraaca Kastamdaô: waxa uu macnahiisu yahay: 

a) Marka Badeecadda la fasaxo; 

b) Alaabta gudubta; 

c) Bakhaarada kastamada (customs warehousing); 

d) Soo saarida daakhiliga ah (inward processing); 

e) Nidaaminta maamulka kastamada (processing under customs control); 

f) Ogolaanshaha ku meelgaadhka ah (temporary admission); 

g) Soo saarida khaarajiga ah (outward processing); 

h) Dhoofin (exportation). 

 

21. _óCadaynta Kastamadaô: waxa uu macnaheedu yahay, qofka oo soo buuxiyay foomka iyo 

qaabka loo cayimay, isaga oo doonaya in uu alaab mariyo Nidaamka kastamka. 

  

22. _óCadeeyeô: waxa loola jeedaa, qofka magaciisa ku samaynaya cadaynta kastamka ama 

qofka magaciisa cadaynta kastamka lagu sameeyay. 

23. _óU soo bandhigida badeecada kastamadaô: waxa uu macnaheedu yahay, ogaysiinta la 

ogaysiiyo maamulka kastamada, habka loo dejiyay, marka ay timaado badeecadu xafiiska 

kastam ama meel kasta oo kale oo loogu talo-galay ama ay ansixiyeen maamulka 

kastamadu. 

 

24. _óSii deynta badeecadaô: waxa uu macnahiisu yahay, falka ay maamulka kastamadu ku 

suurto galiyaan ujeedada habraaca kastamada ee lagu suurtogeliyay. 

 

25. _óQofka Heysta Habraacaô: waxa uu macnahiisu yahay, qofka magaciisa cadaynta 

Kastamka lagu sameeyay ama qofka leh xuquuqaha iyo waajibaadka qofka sare lagu xusay 

iyada oo la raacayo habraaca kastamada lagu wareejiyay. 

 

26. _óQofka heysta fasaxaô: waxa uu macnahiisu yahay qofka fasaxa la siiyay. 

 

27. _ óQodobada dhaqangalka ahô: waxa uu macnahoodu yahay, mid ka mid ah kuwan soo 

bsocda:- 

a) Xeerarka Dalka udejisey Dawlada Soomaaliland, iyada oo la raacayo Dastuurka JSL 

Soomaaliland. 

b) Qodobada ku xusan heshiis ganacsi oo caalami ah, heshiis ama muwaafaqo ay 

ansixisay Dawladda JSL Soomaaliland. 

 

28. óKhatarô: waxa loola jeedaa, suurtogalnimada inay dhacdo timaado, taas oo xidhiidh la leh 

soo gelitaanka, bixitaanka, gudbida, wareejinta iyo isticmaalka ugu danbeeya ee badeecadda 

u kala gooshaysa xuduudka kastamada Soomaaliland iyo dalalka kale iyo in la helo 

badeecadda dhex maraysa xuduuda kastamada Soomaaliland ee aanay lahayn Soomaaliland, 

taas oo:- 

 

a) Xanibaysa si hufan u adeegsiga Xeerarka dhaqangalka ah, ama 

b) Yaraynaysa danaha maaliyadeed ee Soomaalialnd, ama 

c) Khatar ku ah amaanka Soomaaliland iyo badbaadada, baniôaadamka, xayawaanka ama 

caafimaadka dhirta, deegaanka ama dadka isticmaalayaasha ah. 

 

29. _óMaamulka khatartaô: waxa uu macnahiisu yahay, aqoonsiga rasmiga ah ee khatarta iyo 

fulinta dhammaan talaabooyinka lagama maarmaanka u ah in ay hakiyaan in khatar la galo. 

Waxana ka mid ah ururinta xogta iyo warbixinta, lafo-gurka, iyo qiimaynta khataraha, 

qaadida tablaabooyinka iyo si joogto ah u dabagalida iyo dib-u-eegida habraaca iyo 

natiijooyinkiisa/natiijada ka soo baxda, taas oo ku salaysan illo caalami ah ama wadani ah 

iyo istaraatiijiyado. 

30. _Talaabooyinka Siyaasadeed ee Ganacsiô: waxa uu macnaheedu yahay, talaabooyinka aan 

tacriifada ku jirin ee lagu dajiyay iyada oo lagu salaynayo siyaasada ganacsiga ee 

Soomaaliland, taas oo ah qaabka qodobada dhaqan-galka ah oo lagu maamulo: 

 
 

a) Soo dajinta iyo dhoofinta badeecada, sida talaabooyinka daba-galka ama ilaalinta ah; 

b) Xanibaadaha la tirin karo ama xadidaad, iyo 

c) Mamnuucaya soo dejinta iyo dhoofinta 

 

31. _ôBarxadda Kastamkaô: Waa meel/goob lagu sharciyeey xeerkan, looguna talogalay in 

Badeecadaha la dhigo si shaqada kastamku uga socoto. 

 

32. _ôLacag Celinô: waxaa loola jeedaa, lacag celin buuxda ama badh ah bedeecaddii soo 

degtay ee la cashuuray iyadoo lagu xidhiidhinayo badeecadii dhoofaysay ama la isticmaalay 

oo ujeedada lagu sharxay Xaalad damaanad qaadka ah oo lacag celineed 

 

33. _ôMasuulô: waa qofka wakhtigan lagu jiro sita masuuliyaddii ama amar bixintii dayuuradda 

ama markabka. 

 

34. _ôSarkaal-Kastamô: waa qofka u xilsaaran fulinta hawlaha cashuuraha kastamka la 

xidhiidha. 

 

35. _ôDekedô: waa meel ku taala xeebta badda ama biyaha dhulka geerkooda, oo loogu 

talagalay inay maraakiibtu baroosinka dhigaan, kastamkuna sharciyeeyey si looga raro ama 

looga soo dajiyo badeecadaha.Marka laga hadlayo dayuurad dekedi waxay la macno tahay 

kastamka degida diyaaradaha. 

 

36. _ôDhimisô: waa hoos u dhig ama yarayn cashuureed 

 

37. _Lacag-Celin: macneheedu waxa weeye cashuur qof hore looga qaaday oo dib loogu 

celinayo. 

 

38. _ôTanaasulô: Macnahiisu waa fududayn ama kadayn dhamman cashuurtii saxda ahayd  

 

39. _ôBadeecadaha la joojiyayô: macnaheedu waa badeecadaha la soo dajiyo, la dhoofiyo 

kuwaas oo lajoojiyay iyadoo loo eegayo xaladaha lagu nidaamiyey xeerkan, badeecadahaas 

la soo dajiyey, la dhoofiyay kuwaas oo joojintooda lagu nidaamiyey si xeerka waafaqsan 

ama qodobo kasta o la dhaqan galiyay 

 

40. _ôKoontarabaanô: macnihiisu waxa uu yahay badeecad la soo dejiyay ama la dhoofiyay 

ama laga qaaday xadka barxada kastamka Soomaaliland, iyadoo lagala dhuumanayo si 

badheedh ah cashuurta iyo sharcigaba, ama wax kasta o aan banaanayn oo uu xeerku 

joojiyay ama shardi ku xidhay so dajinteeda 

 

41. _ôBadeecad aan caadi ahaynô: waxa ku jira badeecad la cashuuray oo aan lacagtii la 

shubin, midkastoo ay tahay badeecadaas qaar la cashuuri karo ama aan ahayn, taas o lagu so 

dajiyay ama lagu dhoofiyay si kasoo horjeeda qodobada sharciga  

 

42. _Gaadiid Badeed ñ: wax kasta oo lagu sheegay gaadiid badeed oo qaadaya ama qaada dad 

amaba badeecaddo. 

 

 

 

QODOBADA GUUD EE LA XIDHIIDHA  XUQUUQDA IYO WAAJIBAADKA 

SHAKHSIYAADKA MARKA LOO EEGO  XEERARKA KASTAMADA  

 

Qodobka 5
aad

  

Xaqa Wakiilnimo  

1. Iyada oo la raacayo shuruudaha ku xusan Qodobka 62
aad

, farqadiisa 2
aad

, laguna dhaqayo 

qodobada loo dajiyay qaabka guud ee Qodobka 186
aad

, qof kastaa waxa uu u magacaabi 

karaa wakiil macaamilka uu la leeyahay maamulka kastamada si ay u fuliyaan facaaôilka iyo 

hanaanka lagu xusay Xeerarka kastamada. 
 

2. Wakiilkaasi waxa uu: 

a) Ugu dhaqmi doonaa si toos ah xaaladaha wakiilnimo, isaga oo matalaya qof kale, ama 

b) Si aan toos ahayn, xaaladaha qofka wakiilka ahi uu u dhaqmi doono magaciisa balse 

isaga oo matalaya qof kale; 
 

3. Iyada oo la dhawrayo xaaladaha lagu xusay Qodobka 62
aad

, farqadiisa 2
aad

) b) iyo 3), qof 

wakiil ahi waa in laga helaa dalka Soomaaliland. 

 

4. Wakiilku waa in uu sheegaa in uu matalayo qofka uu matalayo, waxa uu cayimi doonaa in 

wakaaladaasi ay tahay mid toos ah ama mid aan toos ahayn waxana lagu xoojin doonaa in 

lagu matalo wakiilnimada. 

 

5. Qofka ku guul daraysta in uu sheego in uu matalayo magaca ama uu ku hadlayo qof kale ama 

qofkaasi oo sheegay in uu matalayo qof kale, isaga oon loo awood siin in uu sidaas yeelo 

waxa loo qaadan doonaa in uu u dhaqmayo magaciisa ama isaga oo wakiil laga yahay. 
 

6. Maamulka kastamadu waxa ay ka dalban karaan qof kasta oo sheegaya in uu wakiil ka yahay 

qof kale, in uu soo saaro wax cadaymo ah oo awoodiisa hoos yimaada si uu wakiil u noqdo. 

GOôAANADA LA XIDHIIDHA DHAQAN GELINTA XEERARKA KASTAMADA 

 

Qodobka 6
aad

 

Codsiga Goôaanka 

1. Haddii qof ka codsado maamulka kastamada in ay qaadaan goôaan xidhiidh la leh dhaqan 

gelinta Xeerarka kastamada, qofkaasi waxa uu u keeni doonaa dhammaan warbixinaha iyo 

qoraalada ay ka dalbadaan maamulkaasi si ay goôaan u qaataan. 

 

2. Goôaankaasi waa la gaadhi doonaa qofka codsadaha ahna ogaysiin baa la siin doonaa waqtiga 

ugu suurto galsan ee ugu horeeya. Haddii codsiga goôaan gaadhiseed lagu sameeyo qoraal 

ahaan, goôaankaasi waxa lagu samayn doonaa muddada loo cayimay iyada oo la raacayo 

Xeerarka dhaqan galka ah, lagana bilaabayo maalinta codsigaasi kor ku xusan uu soo 

gaadhay maamulka kastamada. Goôaankaasi waa in la ogaysiiyaa qofka codsadaha ah.Si 

kastaba ha noqotee, mudadaasi waa la kordhin doonaa haddii maamulka kastamadu ay 

awoodi waayaan in ay ku dhaqmaan xaaladaasi, madaxdaasi waxa ay ogaysiin doonaan 

qofka codsadaha ah inta aysan dhammaan muddada sare ku xusani, iyaga oo sheeegaya 

asbaabta u cudurdaaraya in ay muddadaasi kordhiyaan isla markaana xusaya muddo danbe 

oo dheeri ah, taas oo ay u arkeen mid lagama maarmaan ah si goôaan looga gaadho 

codsigaasi. 

3. Goôaanada qoraal ahaan ku gaadhaan maamulka kastamadu ee diidaya ama dhib u keenaya 

codsadaha lagu soo hagaajiyay waxa lagu dajin doonaa asbaabta lagu saleeyay. Waxana ay 

lahaan doonaan xaqa in looga rafcaan qaato ee ku xusan Qaybta VIII aad. 

4. Qodobo ayaa lagu samayn doonaa erayga koowaad ee farqada 3
aad

 si loogu adeegsado si la 

mid ah goôaanada kale. 

 

Qodobka 7
aad 

 

Muddada Fulinta Goôaanka 

Goôaanada la gaadhay waxa ay noqon doonaan, qaar isla markaaba ay fulin karaan maamulka 

kastamadu 

Qodobka 8
aad

  

Tirtiridda Goôaanada 

 

1. Goôaanka cid u danaynaya waa la tirtiri doonaa, haddii lagu soo saaro iyada oo lagu saleeyay 

warbixin khaldan ama aan dhamayn iyo haddii: 




